
 
 

 

 

ᐃᓄᖕᓄᑦ ᑐᓴᒐᒃᓴᖅ ᒐᕙᒪᒃᑯᓐᓂ 

ᐃᓅᓯᕗᑦ ᑮᓇᐅᔭᖅᑖᕈᒪᔪᓂᒃ ᑐᒃᓯᕋᐅᑎᓕᐅᖁᔨᓕᖅᐳᑦ  

ᐱᒋᐊᕐᕕᖓ:    ᕕᕗᐊᕆ 9, 2022 

ᐃᓱᓕᕝᕕᒃᓴᖓ:  ᒫᔾᔨ 15, 2022 

ᓄᓇᕘᓕᒫᒥ 75 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᕗᑦ ᐱᓕᕆᐊᕆᔭᖓᑦ, ᑕᐃᔭᐅᓚᐅᖅᑐᖅ ᐃᓅᓯᖃᑦᑎᐊᕐᓂᕐᒧᑦ, 

ᑮᓇᐅᔭᖅᑖᕈᒪᔪᓂᑦ ᑐᒃᓯᕋᐅᑎᓕᐅᖁᔨᓕᖅᐳᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᐊᒃᓴᓄᑦ ᑐᕌᖓᔪᓂᒃ 

2022−2023 ᐊᕐᕌᒍᖓᓂ.  

ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑲᑐᔾᔨᖃᑎᒌᑦ ᓄᓇᓕᖕᓂᓪᓗ ᒐᕙᒪᒋᔭᐅᔪᑦ ᓄᓇᕗᒻᒥ ᑮᓇᐅᔭᓂᒃ 

ᑐᒃᓯᕋᐅᑎᓂᒃ ᑐᓂᓯᖁᔭᐅᕗᑦ ᓄᓇᓕᖕᓂᙶᖅᑐᓂᒃ ᐱᓕᕆᐊᒃᓴᓂ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, 

ᐊᑲᐅᓂᖅᓴᒃᑰᕆᐊᖅᑎᑦᑎᓂᕐᒧᑦ ᐊᒻᒪ ᐊᓂᒍᖅᓯᒪᓕᖅᑎᓪᓗᒍ ᐱᔾᔪᑎᖃᓪᓗᐊᑕᖅᑐᓂᒃ.  

ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ, ᐱᓇᔪᖕᓂᐊᖅᑐᑦ ᑐᓂᓯᖁᔭᐅᕗᑦ ᑐᒃᓯᕋᐅᑎᓂᒃ ᒪᓕᒡᓗᑎᒃ 

ᒫᓐᓇᒧᑦ ᐃᓅᖃᑎᒌᑦ ᐅᖓᓯᒌᒋᐊᖃᖅᑐᑦ ᒪᓕᒐᖏᓐᓂ. ᐱᖃᓯᐅᑎᓪᓗᒋᑦ ᐱᓕᕆᐊᖑᓂᐊᖅᑐᓄᑦ 

ᑐᒃᓯᕋᐅᑎᑦ ᖃᕆᓴᐅᔭᒃᑰᖅᖢᑎᒃ, ᐅᕝᕙᓘᓐᓃᑦ ᐱᓕᕆᐊᒃᓴᓂᒃ ᐊᑐᓕᖅᑎᑕᐅᔪᓐᓇᖅᑐᓂᒃ 

ᒪᓖᓐᓇᕐᓗᑎᒡᓗ ᒫᓐᓇ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖁᔭᖏᓐᓂᒃ. 

ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᐊ ᐃᑲᔪᖅᑐᐃᕗᑦ ᓄᑖᓂᒃ ᐃᓱᒪᒃᓴᖅᓯᐅᕈᓐᓇᑦᑎᐊᖅᑐᓂᓪᓗ 

ᓄᓇᕗᒻᒥᐅᑦ ᐊᑐᑦᑎᐊᖏᓐᓇᖁᓪᓗᒋᑦ ᓄᓇᓕᖕᓂ ᐱᓕᕆᐊᒃᓴᓂᒃ ᖃᓄᐃᓕᐅᕈᑎᓂᓪᓗ.  

ᐅᑯᐊ ᐱᓕᕆᐊᒃᓴᑦ ᑮᓇᐅᔭᖃᖅᑎᑕᐅᔪᓐᓇᖅᑐᑦ, ᑖᒃᑯᐊᑐᐊᖑᙱᖦᖢᑎᒡᓗ:  

• ᖃᓄᖅᑑᕈᑎᒃᓴᓄᑦ ᐸᕐᓇᐅᑎᑦ.  

• ᖃᐅᔨᓴᕐᓂᖅ ᐃᓅᓯᖃᑦᑎᐊᕐᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ ᐊᒃᑐᐊᓂᓕᖕᓂᒃ.  

• ᓄᓇᓕᖕᓂ ᐱᓕᒻᒪᒃᓴᖅᑎᑦᑎᓂᖅ.  

• ᐃᓅᖃᑎᒌᑦ ᐃᒃᐱᖕᓂᐊᓂᖏᓐᓂᒃ ᐃᓕᓐᓂᐊᕐᓂᖅ.  

• ᐊᑭᑐᔫᑎᓂᒃ ᐱᕙᒌᔭᕐᓂᖅ.  

• ᐃᓱᒪᒃᓴᖅᓯᐅᕈᑎᖃᙱᖦᖢᑎᒃ ᖃᓄᐃᓕᐅᓕᖅᐸᒃᑐᑦ ᒥᒃᖠᒋᐊᕐᓗᒋᑦ.  

• ᐃᑲᔪᕈᓐᓇᖅᑐᑦ ᐱᓕᕆᕝᕖᑦ  

• ᐊᓯᖏᑦ ᐃᓱᒪᒋᔭᐅᑦᑎᐊᖅᓯᒪᔪᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐃᓅᓯᖃᑦᑎᐊᕐᓂᕐᒧᑦ 

ᐱᓕᕆᐊᖑᕙᓪᓕᐊᔪᑦ.   

https://www.gov.nu.ca/iu/aanniaqangnanngittulirijikku/information/nunavut-aturniaqtanga


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔨᒃᑯᑦ 

ᐊᑕᐅᓯᕐᒥᑦ ᑐᒃᓯᕋᖅᑐᑦ ᐊᔾᔨᒌᙱᑦᑐᓄᑦ ᐱᓕᕆᐊᒃᓴᓄᑦ ᑎᓕᐅᖅᑕᐅᕗᑦ ᓄᓇᓕᖕᓂ ᐱᔭᐅᔭᕆᐊᓖᑦ 

ᒪᓕᒡᓗᒋᑦ.  ᑐᒃᓯᕋᐅᑏᑦ ᑐᓂᓗᒍ ᒫᑦᓯ 15, 2022 ᑐᖔᓂ. ᑭᖑᕙᖅᑑᒐᓗᐊᑦ 

ᑐᒃᓯᕋᐅᑎᓕᐊᖑᔪᕕᓃᑦ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᖅᑐᑦ ᑭᓯᐊᓂ ᑮᓇᐅᔭᓂᒃ ᐊᒥᐊᒃᑯᑕᖃᖅᐸᑦ. 

ᑐᑭᓯᒋᐊᕈᒪᒍᕕᑦ ᐱᓇᔪᒍᒪᓗᑎᑦ ᑐᒃᓯᕋᐅᑎᓂᓪᓗ ᑎᑎᕋᕆᐊᓕᖕᓂᑦ, ᐅᕗᖓ ᖃᐅᔨᒋᐊᕐᓗᑎᑦ 

inuusivutanninaqtuq@gov.nu.ca.   

ᐊᑏ ᐱᓕᕆᖃᑎᒌᓚᐅᖅᑕ ᐃᓅᓯᕐᒥ ᐃᒻᒥᓃᖅᑕᐃᓕᓂᕐᒧᑦ. ᐃᓅᓯᕗᑦ ᐊᓐᓂᓇᖅᑐᖅ, 

ᑲᑎᙵᔾᔪᑎᒋᕙᕗᑦ ᐃᓅᓯᓕᒫᑦᑎᓐᓄᑦ!  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

